
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 10-Ի N 674-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1
	ՀՀ ֆինանսների նախարարություն
27.05.2016թ. թիվ 01/83-1/15175-16 


	ՀՀ ֆինանսների նախարարությունը քննարկել է Ձեր ս.թ. մայիսի 11-ի N ԱԱ/ԱնԳ-1-1/3949-16 գրությամբ ներկայացված «Հայաստանի Հանրապետության կառավարության 2014 թվականի հուլիսի 10-ի N 674-Ն որոշման մեջ լրացումներ կատարելու մասին» ՀՀ կառավարության որոշման նախագիծը (այսուհետ` Նախագիծ) և հայտնում է հետևյալը. 
«Պետական կենսաթոշակների մասին» ՀՀ օրենքի 10-րդ հոդվածի 2-րդ մասի 2-րդ ենթամասով սահմանված է, որ արտոնյալ պայմաններով կենսաթոշակ նշանակվում է 59 տարին լրացած անձին, եթե նա ունի առնվազն 25 օրացուցային տարվա աշխատանքային ստաժ, որից առնվազն 20 օրացուցային տարին աշխատել է արտոնյալ պայմաններով կենսաթոշակի իրավունք տվող պաշտոններում (թիվ 4 ցուցակ) և այդ ժամանակահատվածում լրիվ աշխատանքային օրը կատարել արտոնյալ կենսաթոշակի իրավունք տվող աշխատանք:
Նախագծով նախատեսվում է արտոնյալ պայմաններով կենսաթոշակի իրավունք տվող պաշտոնների N 4 ցուցակում (մետրոպոլիտենի գծով) կատարել լրացումներ:
Ելնելով վերոգրյալից հայտնում ենք, որ Նախագծի ընդունումը ենթադրում է ՀՀ պետական բյուջեից լրացուցիչ ծախսերի անհրաժեշտություն, որի ֆինանսական գնահատականը բացակայում է:
	Ընդունվել է ի գիտություն:


	Նախագծին կից հիմնավորումը լրացվել է համապատասխան տեղեկատվությամբ:

	2.
	«Կարեն Դեմիրճյանի անվան Երևանի մետրոպոլիտեն» ՓԲԸ 
25.05.2016թ. թիվ 39/02-07-193
	Ի պատասխան Ձեր 11.05.2016թ. N ԱԱ/ԱնԳ-1-1/3949-ն գրության՝ կապված «ՀՀ Կառավարության 2014 թ-ի հուլիսի 10-ի N 674-Ն որոշման մեջ լրացումներ կատարելու մասին» ՀՀ Կառավարության որոշման նախագծի, առաջարկում եմ «ՀՀ Կառավարության 2014թ-ի հուլիսի 10-ի N 674-Ն որոշման մեջ լրացումներ կատարելու մասին» ՀՀ Կառավարության որոշման նախագծի 1-ին կետի 7-րդ ենթակետից հետո ավելացնել 8-րդ ենթակետ հետևյալ բովանդակությամբ՝
	
	

	
	
	8) Էլեկտրամեքենագետներ (ավագ Էլեկտրագետներ) բառերից հետո ավելացնել Էլեկտրամեխանիկներ (ավագ էլեկտրամեխանիկներ) բառերը:
	Առաջարկությունն ընդունվել է: 
	Նախագծի 1-ին կետի 7-րդ ենթակետից հետո ավելացվել է 8-րդ ենթակետ:  
Նախագծում համապատասխան լրացումները կատարվել են: 

	3.
	ՀՀ արդարադատության նախարարություն

01.07.2016թ. թիվ 

01/14/8295-16
	Ի պատասխան Ձեր 2016 թվականի հունիսի 28-ի ԱԱ/ԱՆԳ-1-1/5671-16 գրության՝ կից ներկայացվում է «Հայաստանի Հանրապետության կառավարության 2014 թվականի հուլիսի 10-ի N 674-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը: 
	
	

	
	
	1. Նախագծի 1-ին կետի 7-րդ ենթակետում «բառերը» բառն անհրաժեշտ է փոխարինել «բառը» բառով՝ համաձայն «Իրավական ակտերի մասին» ՀՀ օրենքի 36-րդ հոդվածի պահանջների:
	Առաջարկությունն ընդունվել է:
	Նախագծի 1-ին կետի 7-րդ ենթակետում համապատասխան փոփոխությունը կատարվել է:

	
	
	2. Նախագծի 1-ին կետի 8-րդ ենթակետում «էլեկտրագետներ» բառն անհրաժեշտ է փոխարինել «էլեկտրամեքենագետներ» բառով՝ նկատի ունենալով Հայաստանի Հանրապետության կառավարության 2014 թվականի հուլիսի 10-ի N 674-Ն որոշմամբ հաստատված արտոնյալ պայմաններով կենսաթոշակի իրավունք տվող պաշտոնների N 4 ցուցակի «I. ՏՐԱՆՍՊՈՐՏ» բաժնի 2-րդ ենթաբաժնի («Մետրոպոլիտեն») 1-ին կետի պահանջները:
	Առաջարկությունն ընդունվել է: 
	Նախագծի 1-ին կետի 8-րդ ենթակետում համապատասխան փոփոխությունը կատարվել է: 

